
পথের পাঁচালী হলো প্রখ্যাত সাহিত্যিক বিভূতিভূষণ বন্দ্যোপাধ্যায় রচিত একটি বিখ্যাত উপন্যাস । বাংলার গ্রামে দুই ভাইবোন অপু আর দুর্গার বেড়ে ওঠা নিয়েই বিখ্যাত এই উপন্যাস।সমগ্র উপন্যাসটি তিনটি খণ্ড ও মোট পঁয়ত্রিশটি পরিচ্ছেদে বিভক্ত । 

খণ্ড তিনটি যথাক্রমে বল্লালী বালাই ( এখানে ইন্দির ঠাকরুনের বর্ণনা দেওয়া হয়েছে ) , আম – আঁটির ভেঁপু ( এখানে অপু – দুর্গার একসাথে বেড়ে ওঠা , চঞ্চল শৈশব , দুর্গার মৃত্যু , অপুর সপরিবারে কাশীযাত্রার বর্ণনা দেওয়া হয়েছে । এবং অক্রুর সংবাদ।

এই খন্ডে অপুদের কাশীজীবন , হরিহরের মৃত্যু , সর্বজয়ার কাজের জন্য কাশীত্যাগ এবং পরিশেষে নিশ্চিন্দিপুরে ফিরে আসার কাহিনী বর্ণিত হয়েছে । বইটিতে পাঠের মাধ্যমে একজন পাঠক প্রাচীনকালের সমাজ ব্যবস্থা , পল্লী প্রকৃতি , সামাজিক ত্রুটি 

যেমন : বাল্যবিবাহ ও যৌতুক প্রথা , স্বামীহারা নারীদের জীবন সংগ্রাম , গ্রামের মানুষের সরলতা ইত্যাদি সম্পর্কে জানতে পারবে।বইটি অামাদের অাবার শৈশবে ফিরিয়ে নিয়ে যাবে।বইটি পড়ে আমি অনেক সচেতন হয়েছি এবং অসহায় মানুষের পাশে দাড়ানোর জন্য আরেকটু অনুপ্রেরণা পেয়েছি । খুবই চমৎকার ছিলো উপন্যাসটি । 

পরবর্তী কালে বিখ্যাত বাঙালি চলচ্চিত্র পরিচালক সত্যজিৎ রায় এই উপন্যাসটি অবলম্বনে পথের পাঁচালী ( চলচ্চিত্র ) নির্মান করেন যা দর্শকদের কাছে ব্যাপক সাড়া পায় । তাই পাঠক দেরি না করে বাংলা সাহিত্যের অন্যতম সেরা এই উপন্যাসটি এখনোই পড়ে ফেলুন ।

